
’Ma ayecmo xomoyultequepachucö. Xecsequirojtacö 
xomoneltocacö ca Deus; xecsequirojtacö 
xomoneltocacö nuyejque ca naja. Ipa tiechö noTajtzi 
meyactie calme oncate, hua tlö cana amo ejqueu 
oyene ye nemiechantesipöroöne. 



Pues neya necyejyectlöliti locör para nemejua.
Hua tlö neya hua necyejyectlöliti locör para nemejua, 
nehuölös ocsajpa, hua naja nemiechönaqui, para que 
cöne naja neyes, nemejua nuyejque ompa nenyesque.



Naja neXohuö hua nenemocni de nemejua, hua naja 
nuyejque niechtepotztoca por tiepampa Cristo, 
quiename nemejua nuyejque 

nemiechtepotztoca. Hua naja quiename 
nemejua seme necchea 

                                                          que sie tunale
                                                          teyesque ompa
                                                          cöne Deus
                                                          tlamandöruruteca. 



Naja neyeya pa sente tlöltojpole ijtec lamör que 
itucö Patmo. Ompa oneyeya ipampa naja 
netlajtlajtoöya de tietlajtultzi 

Deus hua de tli 
oquejtojque Jesús.



Sa nima necmachele quieme inu Espíritu de Deus 
niechejtetejque, hua nequejtac sente trono ompa 
elfecac, hua netieyejtac öque ipa yehualutaya.



Hua onejcac noche sösantle tli oquechejchijque Deus, 
noche ompa elfecac hua ipa tlöltecpactle hua itzintla 
tlöltecpactle hua ipa lamör, hua 
noche tli ica; noche onejcac 
oquejtojque: . . .



. . . Yejuatzi öque yehualuteca ipan trono hua yejuatzi 
Calnielo ma quepejpeacö tlateochihualestle hua 
respieto hua chamöhualestle hua 
checöhualestle nochepa. 



Hua nequejtac inu ciudad yectec, inu yancuec 
Jerusalén. Hualtemuya desde elfecac desde Deus. 
Moyecchejchi quieme sente sisehuantu para tli iyes 
inömec. Hua onejcac sente tlajtule checöhuac tli 
quisaya de ijtec trono. Quejtoöya. ―Xequejtacö. Deus 
chöntihua 
intzölö giente. 
Hua chöntihuas 
ca yejua, hua 
yejua yesque de 
tiepuieblo, hua 
yejuatzi Deus iloas 
ca yejua. Hua yejuatzi 
iloas inDeus de yejua.



Hua inu öngel niechejtete meyac ötzintle, hua inu 
ötzintle quetiemaca nemelestle. Oyeya chepöhuac 
quieme tiescatl. Quisaya de tieintrono de Deus hua de 
yejuatzi Calnielo, hua panuya inepantla de inu cayaju 
de inu ciudad.



Hua inu ciudad amo quenesesitöroa ma uye tunale 
nimpor mietztle, pos tietlaniexteles de Deus tlaniextea 
ompa, hua yejuatzi Calnielo iloac tlöbile de inu ciudad.



Pero ayec calaques niontle petzotec nimpor nionöque 
tli quechihua lo que tlin amo cuale hua tietlajyeltec, 
nimpor nionöque tli istlacate. 
Solamiente calaquesque 
niecate tli quepejpea 
innumbres ipa inu lista 
tli quepealo yejuatzi 
Calnielo, cöne 
tlajcuelulpancate 
öquemeju quepeasque 
nemelestle.



Hua yejuatzi quenmixöyupojpoasque, 
hua ayecmo uyes mequelestle, 
nimpor yulcocolestle, nimpor ayecmo 
chojchucasque, nimpor ayecmo uyes 
tiecoco, ipampa lo que tli antes oyeya, 
ye otla. 



Hua ipa inu ciudad amo oyes niontle tli 
motlabejbicaltea. Hua tieintrono de Deus hua de 
yejuatzi Calnielo iyes ijtec inu ciudad, 
hua tietlatequepanojua tieteochihuasque. 
Tieijtasque tiexöyac, 
hua quebicasque 
tienumbre ipa 
inmixcuöte.



Hua nequemejtac mimejque bejfeye hua tzequetzetzi 
ijijcataya ixtla inu trono. Hua motlapojque ömame. Hua 
nuyejque omotlapo ocsente ömatl, que yaja inu lista de 
öque quepeas nemelestle. Hua Deus quenjuscörojque 
mimejque san quiene ca tli oquechijque, 
según lo que tli tlajcuelulyeya ipa ömame. 
Hua tlö canajyeca inumbre amo 
tlajcuelulpa oyeya ipa inu lista 
de öque quepeas 
nemelestle, 
quetitlanque ijtec inu 
locör de tletzintle.



Hua tieEspíritu de Deus quejtulo: ―Xehuöla. Hua 
nuyejque ejqueu quejtoa yaja tli iyes tiesohua Calnielo. 

Hua öque tlacacteca, ma quejto: ―Xehuöla. 



Hua tlö canajyeca ömeque hua queneque queselis de 
inu ötzintle tli quetiemaca nemelestle, ma huöla, hua 

queselis sin que amo tli quetlaxtlöhuas. 



60 60

Pos Deus lalebes quentlasojtlaque 
tlöltecpactlöca, hua por inu tiemacuc 
tiesente Conietzi, para que noche tli 

moneltoca ca yejuatzi, majcamo 
ixniempolebecö, tlöcamo ma 

quepeacö nemelestle 
                     nochepa.



Romanos 3:23 Pos tonochtie tetlajtlacojque, hua tiechpoloa 
para teyesque intiero tecualteque quiename Deus iloac.

Romanos 6:23 Pues itlaxtlöbil tlajtlacule yaja mequelestle; 
cache tietlöocoleles Deus yaja nemelestle nochepa tieca 

toTlöcatzintle Cristo Jesús.

Hebreos 9:27 Hua san quiene ca ijteca para tlöca ma 
mejmequecö sajpa, hua sötiepa Deus quenjuscörusque,

Efesios 2:8,9 Pues por tiefavur nemomöquextejque por 
medio de nemoneltoqueles. Hua ini nönca amo yebitz de 
nemejua, cache ica tietlöocoleles Deus. Amo yebitz por 
que tejua tecchihua canajyetla tlin cuale. Ejqueu noso 

abele öque mochamöhuas.



Romanos 10:9,10 Que tlö tetietieniehuas ca mocamac que 
Jesús iloac Tlöcatzintle, hua tomoneltocas ca moyulo que 
Deus otieyulebitiluc de intzölö mimejque, tomomöquextis. 
Pues ca öque iyulo moneltoca para iyes yectec, hua ca 

icamac öque tietieniehua para momöquextis.

Juan 3:16,17 Pos Deus lalebes quentlasojtlaque 
tlöltecpactlöca, hua por inu tiemacuc tiesente Conietzi, 

para que noche tli moneltoca ca yejuatzi, majcamo 
ixniempolebecö, tlöcamo ma quepeacö nemelestle 

nochepa. Pues tieConietzi Deus amo tiehualtitlanuc ipan 
tlöltecpactle para ma quencuntenörucö tlöltecpactlöca, 

tlöcamo cache para tlöltecpactlöca ma momöquexticö por 
medio de yejuatzi.



1 Juan 5:11-13 Pos yaja ini nönca tiechelfilo Deus, que 
tiechmacalo nemelestle nochepa, hua que inu nemelestle 

tecpeasque tietech tieConietzi. Öque tiepea tieConietzi 
Deus nuyejque quepea nemelestle nochepa. Öque amo 

tiepea tieCönietzi Deus amo quepea nemelestle nochepa. 
Nemejua nemoneltoca tietucöyupantzinco tieConietzi 

Deus. Nemiechejcuelfea nönca cörta para que 
nenquematesque que nenquepea nemelestle nochepa.

